
AFECCIONADOS: NUMANCIA, 4 - XUVENTU DE CABANAS, 2.

O MELLOR DO PARTIDO OS TRES PUNTOS.
  
  Partido correspondente á 16ª xornada de liga da segunda autonómica, e primeiro partido da
segunda volta, que rematou con vitoria numantina ante o X. de Cabanas por 4 - 2. Ao descanso
o marcador reflectía un resultado de 2 - 1.
  

      

  Ares 20 de xaneiro de 2013.
  
  ALIÑACIONS
  
  NUMANCIA: Carlos, Martín, Alexmarti, Jauma (Teti 31´), Antón, García, Manu (Dudi 79´),
Bule, Javi, Jaime (Fernando 72´) e Javi Enrique (Costa 86´).
  
  XUVENTU DE CABANAS: Edu, Masky, Romaus, Pablo Basoa, Rene, Javi (Seve 67´), Pablo
Casal (Gabi 60´), Lucho (Cholo 46´), Bollo, Freire e Chema (Isma 54´).
  
  COLEXIADO: Cristian Santos González.
  
  Amoestados Jauma, Alexmarti, e Javi polo Numancia. Pablo Casal e Romaus polo Cabanas.
  
  Expulsados: Fernando (cartón vermello) polo Numancia. Bollo (cartón vermello) e Isma (dobre
amarela) polo Cabanas.
  
  GOLES:
  
  1 - 0: min. 11, falta a sete metros da frontal da área que Javi Enrique pon no lateral ezquerdo
da área pequena sobre Javi, a baixa e de disparo algo forzado cóaa entre o porteiro e o pau.
  
  1 - 1: min. 17, libre directo que lanza Rene, o balón bota diante de Carlos escapalle entre as
mans e traspasa a liña de gol.
  
  2 - 1: min. 43, condución de balón de Manu por banda dereita, pon un centro ao pico
esquerdo da área pequena onde Javi Enrique a baixa co peito, regatea ao seu marcador e
marca de disparo cruzado.
  
  3 - 1: min. 50, contragolpe por banda dereita conducido por Javi Enrique que culmina cun
centro pasado ao segundo pau onde Manu a baixa co pé, intérnase na área pequena pegado á
liña de fondo e ábrea en curto sobre Javi para que a eleve a media altura e bata a Edu.

  3 - 2: min. 62, Cholo de penalti.
  
  4 - 2: min. 90, cambio de xogo do Numancia cun pase en profundidade á banda esquerda
sobre Javi, a controla, continua coa condución, alcanza o lateral esquerdo da área e pon un
centro sobre a entrada dende atrás de García, pero o balón encóntrase coa cabeza de Pablo
Basoa que no seu intento de rexeitamento introduceo en propia porta.

  

  

  

  

Antes de dar comezo ao partido gardouse un respectuoso minutos de silencio en memoria do
xogador do Galicia de Mugardos e veciño de Ares, Cesar Torrente, quen desafortunadamente
nos deixou este pasado martes. Descanse en paz.
  
  Tarde de frio en Prados Vellos coma frio foi o encontro entre o Numancia e Cabanas.
Comezaron ben os de Ares nos primeiros minutos de partido, apostando por un xogo
combinativo e tratando de ter a posesión do balón ante un Cabanas que baseou o seu xogo no
futbol directo. Aos once minutos do inicio adiantáronse os de Ares no marcador por medio de
Javi, e seis minutos despois Rene a balón parado empataba o partido. Pasados os primeiros
vinte minutos de encontró e a raíz do gol encaixado, o Numancia comezou a perder algo de
soltura, contaxiándose do estilo de xogo do rival, en lugar de apostar polo trato do balón como
estivera a facer. De aquí ao descanso pouco futbol viuse en Prados Vellos posto que ningún
dos dous equipos foi quen de marcar en impoñer o seu ritmo de xogo. O gol marcado por Javi
Enrique a dous minutos do tempo regulamentario permitiu aos de Ares irse ao descanso cun
marcador de 2 - 1.
  
  Na segunda metade foi o Numancia o que marcou en todo momento o tempo do partido ante
un Cabanas que apenas inquietou a área numantina. Aos poucos minutos da reanudación Javi
poñía o 3 - 1 no marcador. Continuaban os de Ares marcando o ritmo de xogo, pero nunha
xogada illada do Cabanas, Alexmarti comete penalti e Cholo acurta distancias. Malia o revés do
gol os de Ares continuaron marcando o ritmo, dispoñendo de varias e boas ocasións para
matar definitivamente o encontro, pero os locais non foron quen de acertar na diana, en parte
impedidos por algunhas boas actuacións do meta visitante. Tería que ser Basoa, co partido
prácticamente rematado e en propia porta o que pechara o marcador local.

